
Helene Schild

Briensertiitsch

Anmerkung der Redaktion:

Seit Jahren arbeitet Helene Schild an einem Brienzerdeutschen Worterbuch,
welches demnichst erscheinen wird. Die Bemiihungen zur Erhaltung einer der
im Berner Oberland so reichhaltig vorhandenen Mundarten werden auch von
unserer Seite sehr begriisst. In der Folge ein kleines Miisterchen in Brienzer
Mundart von Helene Schild:

Guets Tagelli
Es Gschichtli uf Briensertiitsch us em Biechli «Erschtelled ech eis», gschribe
von Erich und Helene Schild, Brienz

«Guets Tagelli, hiit isch schis aber e Schenna», teends us Griitlis Gaarten ni-
befir. Mier bruuchen im Brienserdialékt no richt mengs von dine Wweertren

Gliicks-Klee (Oxalidaceae, Oxalis deppei)

in der Verchliindrigsform: Giirtelli, Bédnzelli, Wiillelli, Breesmelli. Mi tuucht
eggheis seid esoo vil uus, wie gad dben «guets Tagelli». Liebi, wes der Man
zum Freuwwelli seid, Zueneigig, we mmes von epprem underwigs ggheerd,
und Ehrfurcht voor iisem Schepfer, waan is geng emmumhi scheenn Taga
bringd. Wie wiiiin o Fiischters und Soorgevolls, waan eggheis von 1is ma eg-
geid, ohni Luuters suscht z ertrddgen.

Bin em aalte Tessiinerhuus ischt uf enem Miirli, grad nib em Ingang, es
Glicks-Chleestiidelli errunnen. Bim eerschte Sunnenglitz hein die rootem
Bliemleni d Eigeni uuftan und ds Muetschi, wes i siine Zoggellenen ischt uu-
sitriippelled, abblinzled. Ds Tessiiner Grooselli heds tuucht, si sigen imm
guete Tag und drumm hed is sa «Buon Giorno» teuft.

Das hiirzig Perseendli im schwarze Lluuderli ischt schoon es Raschtli nimma
daa. Dem Glicks-Chlee aber ischt der Namen «Buon Giorno», bbliben. Di
Junge siige mma no hiit esoo.

Was nitzt ds ganz Umwildgschtirm, we mier nid umhi lehren di chliinne
Wwunder z gsehn, z eschtimieren und es Breesi de Sin von 1isem Libe z be-
griiffen. Erschtelled ech eis u ggscheuwwid, wie der See wiillelled, d Glog-
gembluemmi im teufrischen Gras weiggen u d Amsli heij im Beimmen irer
Chehrleni lieden.

Es guets Tagelli winschen i Ewwch allen.

